
შპს „გრავიტექ ცემენტს“

მის: ქალაქი თბილისი, მთაწმინდის რაიონი,

იაკობ გოგებაშვილის ქუჩა, № 38 

ელ. ფოსტა: Tengiz.jokhadze@promix.ge 

სსიპ გარემოს ეროვნულმა სააგენტომ (შემდგომ - სააგენტო) განიხილა გარემოსდაცვითი 
გადაწყვეტილების მიღების მიზნით წარმოდგენილი N10482 (10/07/2026 წ.) განცხადება და დაგეგმილი 
საქმიანობის (გორის მუნიციპალიტეტში, სოფ. თედოწმინდაში, შპს „გრავიტექ ცემენტის“ ცემენტის 
საწარმოს მოწყობისა და ექსპლუატაცია) გარემოზე ზემოქმედების შეფასების ანგარიში (შემდგომ - 
ანგარიში) და გაცნობებთ შემდეგს: 

ა) საპროექტო ტერიტორია წარმოადგენს მდინარე ლიახვის ჭალის ტერასას. ამასთან ანგარიშის თანახმად, 
ადგილზე ჩატარებული გეოდეზიური გაზომვების მიხედვით, საწარმოს საკადასტრო საზღვრიდან 
მდინარის არსებული კალაპოტის კიდემდე 115-116 მ-ს შეადგენს, ხოლო ტოპოგრაფიული რუკების 
მიხედვით 52 მ-ს შეადგენს. აღნიშნულიდან გამომდინარე წარმოდგენილი უნდა იყოს მდინარის რეჟიმი 
და მაქსიმალურ ჩამონადენთან დაკავშირებული რისკების შეფასება.

ბ) წარმოდგენილი ინფორმაციის თანახმად, საპროექტო ტერიტორიის სიახლოვეს მდებარეობს სს 
„საქართველოს რკინიგზის“ საკუთრებაში არსებული სარკინიგზო ხაზი, აღნიშნულთან დაკავშირებით სს 
„საქართველოს რკინიგზის“ ცნობით, საჭიროა წარმოდგენილი იქნეს სარკინიგზო ინფრასტრუქტურაზე 
მოსალოდნელი ზეგავლენის თაობაზე შესაბამისი საექსპერტო დასკვნა;

გ) წარმოდგენილ დოკუმენტაციაში ნედლეულის საწყობებიდან (გაფრქვევის წყაროები გ-2, გ-3 და გ-4) 
მავნე ნივთიერებათა გაფრქვევის ანგარიშში გათვალისწინებულია ემისიები მხოლოდ შენახვის 
ოპერაციებიდან და არ არის ნაჩვენები ნაყარი მასალების ჩამოტვირთვა/დასაწყობების პროცესებიდან 
გამოყოფის/გაფრქვევის სიდიდეები, რაც საჭიროებს დაზუსტებას;

დ) გადამოწმებით საპროექტო საწარმოდან 500 მ-იან რადიუსში ხვდება შპს „გრანულის“ კომბინირებული 
საკვების საწარმო. აღნიშნული საკითხი საჭიროებს შესწავლა/დაზუსტებას და შეფასებას პოტენციური 
კუმულაციური ზემოქმედების თვალსაზრისით.

გთხოვთ, ზემოაღნიშნული შენიშვნების გათვალისწინებით, ორი თვის ვადაში უზრუნველყოთ 
დაზუსტებული/დამატებითი ინფორმაციის/დოკუმენტაციის სააგენტოში წარმოდგენა. ამასთან, 
მითითებული შენიშვნები მხედველობაში უნდა იქნეს მიღებული გზშ-ის ანგარიშის მიმართ, 
დაზუსტებული დოკუმენტაციის სახით. დამატებითი ინფორმაციის/დოკუმენტაციის წარმოდგენამდე 
თქვენ 10/07/2026 წ. N10482 განცხადებასთან დაკავშირებით დაწყებული ადმინისტრაციული წარმოება 
შეჩერებულია და სააგენტო მოკლებულია შესაძლებლობას გასცეს გარემოსდაცვითი გადაწყვეტილება.

